
The history of National Service in South Africa goes back more than 300 years to the arrival of
the first settlers at the Cape and the necessity to protect life and property. This was the start of
the Commando system that the pioneers took with them on their trek to the Orange Free State,
Natal and the Transvaal. The development of this system of defence is traced back and dis-
cussed in detail from its origin to what it !:las become today, emphasizing both the advantages
and the problem areas. All aspects of National Service is meticulously attended to, inter alia the
role of women and Non-Whites and conculding with the role that immigrants have to fulfil as far
as National Service is concerned.

Inleiding

Militere diensplig hier te lande is so oud soos die
volksplanting self. In die lig van die geskiedenis
waar een of ander bedreiging tel kens deur 'n
volksleer die hoof gebied moes word, kan mili-
tere diensplig nie net as 'n volksverantwoordelik-
heid nie, maar ook as 'n burgerreg beskou word.

Weens onseker en onveilige lewensomstandig-
hede is die nedersetting aan die Kaap meer as
300 jaar gelede al genoop om die wapen op te
neem en hulle goed en bloed te verdedig. Plun-
derende Hottentotte en Boesmans het die Vry-
burgers van die 17de en 18de eeue op hulle
verafgelee plase in die binneland geterroriseer.
Netso het die latere ontmoeting van migrerende
swart stamme en blanke trekkers in die Oos-
Kaap tot etlike bloedige grensoorloe gelei.

Die Blanke veeboer het gevolglik vroeg reeds 'n
unieke verdedigingstelsel van persoonlike
diensplig in die lewe geroep. Elke manlike bur-
ger is medeverantwoordelik gemaak vir die be-
veiliging van sy gebied. Dit was die begin van
die kommandostelsel wat later met soveel
welslae in die Suid-Afrikaanse geskiedenis toe-
gepas is.

Die Trekkers het in hul noordwaartse trek na die
Oranje-Vrystaat, Natal en Transvaal die kom-
mandostelsel met hulle saamgeneem. In die
nuwe gevaarlike wereld moes elkeen sy deel
bydra tot die vestiging van Blanke beskawing en
die verwesenliking van 'n vryheidsideaal. Tot
aan die einde van die Tweede Vryheidsoorlog is
die kommandostelsel grotendeels deur die
Republieke gebruik en met Uniewording is die
beginsel van persoonlike diensplig in die Verde-
digingswet van 1912 ingebou. Met die uitbreek
van die twee Wereldoorloe het Suid-Afrika as
Statebondsland aktief tot die stryd toegetree.

Sedert Republiekwording het die terroristiese
bedreiging op ons landsgrense asook in die
stede self toegeneem en by verskeie geleent-
hede is die vereistes van diensplig aangepas
om die bedreiging die hoof te bied. In hierdie
artikel word die ontwikkeling van militere diens-
plig in Suid-Afrika oor die afgelope drie eeue
oorsigtelik in oenskou geneem.

'n Dlen.pllgtlge verlcen die tflrreln tyden. 'n veldoefenlng

Vryburger-fase

Die grondslae van 'n plaaslike verdedigingstel-
sel is gedurende die bewind van die Neder-
landse Oos-Indiese Kompanjie aan die Kaap
gelE~.In 1658 is al die weerbare Vryburgers in 'n
skutterskompanie wat op dieselfde grondslag as
gewone soldate- georganiseer is, gevorm. Die
belangrikste oorweging waarom Vryburgers met
militere diens belas is, was uit selfverdediging.
Reeds in 1659 het die eerste Boerekommando
bestaande uit sewe burgers en gewapen
"meestal met vorcken ende 2-3 met skietge-
weer" teen die Hottentotteopgetrek.

Na gelang die Blanke bevolking verder in die
binneland ingetrek het, het die kommandostelsel
al hoe meer ontwikkel. Die Kaapse regering het

eers amptelike kommando's onder leiding van
kompanjie offisiere uitgestuur, maar nadat bur-
gerdiens verpligtend vir aile burgers tussen die
ouderdomme 16 en 60 jaar gemaak is, het die
pligte op die burgers oorgegaan. Aile jongelinge
wat uit die Kompanjie se diens ontslaan is, moes
hulself binne drie maande by die kavalerie of by
die infanterie - die onderskeie afdelings van die
burgermilisie - laat inskrywe.

Militere oefening was aanvanklik vrywillig maar
is so vroeg as 1672 al verpligtend gemaak. In
1687 is bepaal dat al die burgers van Kaapstad
minstens een keer per jaar ten volle gewapen
moes optrek om agt dae in die "wapenhandel te
oefen". Niemand kon sonder 'n wettige rede van
die optrek of parade wegbly nie. Verdedigings-
orders is dus so vroeg as die tyd van die Vry-
burgers uitgevaardig om die manlike bevolking
paraat te hou.

Elke seun in die grensdistrikte het feitlik met die
geweer in die hand opgegroei en is van kleins af
geleer om sy persoon en die familiebesit te help
verdedig. Van byna die aanvang van die 18de
eeu af was veeboere op eie kragte aangewese
in die verdediging teen die Boesmans en later
teen Swartes. So het die kommandostelsel as 'n
nasionale instelling ontwikkel. Suiwer burger-
kommando's het weldra die plek van die vroeere
regeringskommando's ingeneem.

Gedurende die herhaalde grensoorloe van die
negentiende eeu is die burgerkommando's op-
geroep om saam met die Britse eenhede te dien
en om hierdie rede het die kommandostelsel bly
voortbestaan.

Voortrekker-tydperk

Met hul trek na die binneland het die Voortrek-
kers hul tradisionele kommandostelsel van per-
soonlike diensplig met hulle meegeneem en dit
in hul stryd teen die binnelandse swart stamme
toegepas.

In sy bekende Manifes het Retief onderneem:
"Ons sal geen volk molesteer en aan niemand
die geringste eiendom ontneem nie, maar as
ons aangeval word, salons ten volle geregtig
wees om ons persoon en ons eiendom te verde-
dig tot die uiterste toe teen enige vyand."

Kommandostelsel in die Vrystaat

Die burger-kommando's was natuurlik die pri-

Scientia Militaria, South African Journal of Military Studies, Vol 16, Nr 2, 1986. http://scientiamilitaria.journals.ac.za



mere en trouens die enigste verdedigingsmiddel
waaroor die staat beskik het. Die kommandostel-
sel is gaandeweg op vaste grondslag geplaas
en binne 'n paar dae nadat die grondwet aange-
neem is, het die Vrystaatse Volksraad op 8 April
1854 besluit om die Burger- of Commandowet
deur te voer.

Die pligte van die veldkornette is nou duidelik
uiteengesit, aldus Swemmer in sy werk Geskie-
denis van die Vrystaatse Artillerie. Hulle het die
reg gehad om op bevel van die President, bur-
gers tot kommandodiens op te roep. Die veld-
kornette kon ook wapens, osse en perde en die
nodige provisie vir diens kommandeer. Elke ge-
sonde manspersoon tussen 16 en 60 jaar was
verplig om burgerdiens te doen en indien hy
voldoende bemiddeld was, moes hy homself
met perd, saal, geweer en wapens uitrus.

Elke drie tot vier maande sou vrywilligers op een
of ander plek in hul wyk vergader om "sodanige
oefeninge met wapens uit te voer". Vir die be-
kamping van veediewery en die smokkelhandel
in wapens, het president Boshof die behoefte
aan 'n grenswag of berede polisiemag geTdenti-
fiseer.

'n lIanBkap van die TrsnBvsslse StBBtssrtlller/e In die
tweede heffte van die 19de eeu, (SAW Arglefbewaarp/ek-

nr 700017192)

Die opbou van die ZAR tot 1870

In die Zuid-Afrikaansche Republiek het die
grootste organisatoriese werk op die veldkor-
nette neergekom, aldus Van Jaarsveld in sy
werk Die Veldkornet en sy aandeel in die opbou
van die SA Republiek tot 1870. Om kontrole te
hou is burgerlyste opgestel wat die name bevat
het van al die diensdoenende manskappe tus-
sen die ouderdomme 16 en 60 jaar.

Na 1858 het enkele Veldkornette hulle burgers
ooreenkomstig die drie klasse stelsel in groepe
van 16-30 jaar, 30-45 jaar en 45-60 jaar ver-
deel. Hierby kom nog die Iys van burgers bo 60
jaar en een vir invalides. Jaarliks is seuns wat
die ouderdom van 16 bereik het, as diensplig-
tige burgers ingeskrywe. Sekere kategoriee bur-
gers is van krygsdiens vrygestel, maar ingeval
van uiters dringende landsgevaar wanneer
krygswet afgekondig is, was daar geen uitson-
dering nie. By grootskaalse onwilligheid van die
burgers om op kommando te gaan, het die
President die "krygswet" afgekondig waardeur
veldkornette almal moes oproep met swaar
strawwe vir diegene wat nie daaraan gehoor
gegee het nie.

Eerste Vryheidsoorlog

Afgesien van swart stamme se opstande waarin
Boerekommando's in die Zuid-Afrikaansche Re-
publiek betrokke was, het die Eerste Vryheids-
oorlog na die anneksasie van Transvaal die
kommandostelsel vir die eerste maal werklik be-
proef. Op 27 Februarie 1881 het die Boere die
finale en gevierde Slag van Amajuba gelewer.
waarin die Britte verslaan is en wat die oorlog
beeindig het.

Die Vrystaatse Republiek na die Eerste
Vryheidsoorlog

Die Vrystaatse Volksraad het in 1897 die nodige
wysigings aan die kommandowet aangebring
am aan die vereistes van nadere samewerking
met Transvaal te voldoen. Hoewel 'n Vrystaatse
kommando wat tot steun van die ZAR opgeroep
kon word, onder sy eie offisiere sou dien, sou die
opperbevel by die Kommandant-generaal van
die ZAR berus. Die vrede in 'n gesamentlike
oorlog sou aileen met toestemming van beide
partye gesluit kon word. Tot aan die einde van
die stryd teen Brittanje was die Republieke op
hulle eie kragte aangewese.

Tweede Vryheidsoorlog (1899-1902)

Ofskoon instellings soos die Transvaalse Staats-
artillerie met die uitbreek van die oorlog in 1899
bestaan het, sou die Kommandostelsel die
grondslag vir gewapende verset vorm. Deur die
omstandighede van die Tweede Vryheidsoorlog
was daar later nie net weerbare manne by die
kommando's nie, maar selfs seuns van agt en
nege jaar en bejaardes van oor die sewentig. In
ronde getalle uitgedruk kon die beskikbare bur-
gers op sowat 30 000 Transvalers en 20 000
Vrystaters gestel word met nog 2 000 vrywilli-
gers uit die twee Britse kolonies altesaam sowat
52 000 man tussen 16 en 60 jaar van wie hoog-
stens 35 000 in Oktober 1899 bewapen kon
word. Gedurende die oorlog is hulle verder aan-
gevul deur vrywilligers vanuit sommige
Europese lande.

Teen die einde van 1900 het die twee Repu-
blieke die stryd op 'n guerrilla-grondslag voort-
gesit deur beweeglike berede kommando's son-
der artillerie en gesofistikeerde kommunikasie-
Iyne. Hierdie kommando's het in hul eie gebiede
opgetree, iets wat in die lig van die Britse op-
mars nie altyd moontlik was nie.

Jare 1902-1912

Na die Tweede Vryheidsoorlog het die Britse
vrywilligerstelsel ook sy kop in die kolonies en in
Transvaal begin uitsteek. Die tradisionele kom-
mandostelsel in die noorde is afgeskaf en so is
'n verpligte diens beeindig. Die vrywilligerstelsel
van die jare 1902-1912 het geen ingang in die
Oranjerivier-kolonie gevind nie, maar in Trans-
vaal is die "Transvaal Volunteer"-organisasie

'n Aantal Boere op kommando tydens die Tweede Vryheidsoorlog. (SA W Argiefbewaarplek - nr 700001398)

Die Boeremagte het 'n agterstand gehad aange-
sien geen enkele kommando behoorlik toegerus
was nie. Daarby was die weerbare mannekrag
onopgeleide burgerlikes met byna geen krygs-
ervaring behalwe veldtogte teen swart stamme
nie. Dit was 'n volksleer waarvan die swakhede
duidelik na vore gekom het en veral die gebrek
aan militere dissipline.

4

daargestel. Wat Natal betref, het die Milisiewet in
1903 bepaal dat die sterkte, indien nodig, deur
loting aangevul sou word.

In 1909 het brig-genl C.F. Beyers algemene
diensplig op 'n konferensie van die Suid-Afri-
kaanse Vroue-Federasie bepleit en toe in 1911
aanstaltes gemaak is om 'n verdedigingswet vir

Twee Boere by 'n Porn-porn kanon.

die Unie op te stel, het min mense die verloop
van sake met groter belangstelling as genl Bey-
ers gevolg.

Tydens die bespreking van die verdedigings-
vraagstuk op die Imperiale konferensie van
1911, was die algemene gevoel dat die Unie
saver moontlik sy eie verdediging moes voorsien
en dat militere diens op 'n nasion ale basis ge-
plaas moet word.

J.X. Merriman het in Julie 1911 uit Landen aan
Smuts geskryf dat hy sou moes besluit hoeveel
hy bereid was am op verdediging te bestee en
daarvolgens bepaal watter soort staande mag
die Unie sou he. Hy het die konsep wetgewing
gekritiseer in soverre algemene opleiding vir ge-
spesialiseerde opleiding plek moes maak en die
volk dan glad nie so paraat sou wees nie. Hoe-
wei die land 'n inval sou kon weerstaan, moes hy
teen 'n staatsgreep van buite waak.

President M.T. Steyn se kommentaar op die ver-
dedigingswetsontwerp was dat hy teen die
lotingstelsel gekant was maar begryp het dat dit
weens finansiele oorwegings ingevoer is. Hy
was egter oortuig dat die Republikeinse metode
wat elke weerbare man tussen 16 en 23 jaar
verplig het am militere oefeninge te ondergaan,
beter was.

Die Verdedigingswet van 1912

Artikel 1 van die "Suid-Afrika Verdedigingswet"
van 1912 het bepaal dat elke burger van sy
sewentiende tot en met sy sestigste jaar onder-
worpe is aan persoonlike diensplig ter verdedi-
ging van die Unie en enige deel van Suid-Afrika.
Onderworpe aan hierdie voorwaarde kon soda-
nige burgers oak buite die Unie aangewend
word.

Die wet het net voorsiening gemaak vir 'n klein
staande mag van sowat 26 000 man, (die ZA
Berede Schutters), 'n Aktiewe Burgermag wat uit
vrywilligers gewerf is en die Kadette. Aangesien
daar groat uitgawes aan die konsekwente deur-
voering van die beginsel van persoonlike diens-
plig verbind was, is slegs 'n gedeelte van die
toenmalige Aktiewe Burgermag aan 'n militere
opleidingsprogram onderwerp, terwyl die res
verplig is am by die Skietverenigings aan te sluit.

Brig-genl C.F. Beyers het die verdediging van
die land in 'n ander lig as generaals Botha en
Smuts gesien en heelwat kritiek op die wetsont-
werp gehad met die indiening daarvan in Febru-
arie 1912. Beyers kon hom nie met die militere
oefeninge vereenselwig soos in die wet bepaal
is nie. Sy mening was dat die duur van die oe-
fentyd nie per regulasie moes geskied nie, maar

volgens wet, waarin 'n vasgestelde aantal dae
per jaar neergele is. Die hele volk moes by oefe-
ninge betrek word. Wat die lotingstelsel betref,
het Beyers geglo as daar dwang moes wees, dit
algemeen moes word. Beyers was oortuig dat
loting 'n verderflike invloed op vaderlandsliefde
en persoonlike verantwoordelikheid sou he.

voor bewillig en die mobiele mag van 50 000
Suid-Afrikaanse soldate het die Duitse krygsmag
in Suidwes-Afrika tot oorgawe gedwing.

In Oktober 1915 het die Unieregering op ver-
soek van die Britse regering 'n mag vir diens in
Duits-Oos-Afrika vergader. Gedurende die res

'n Gewonde Suld-Afrlkaanse so/daat ontvang aandag van sy kamerade na 'n ve/ds/ag op die Westellke Front tydens die
Eerste Were/door/og.

Die Eerste Wereldoorlog

Die eerste operasionele taak van die Uniever-
dedigingsmag het met die mynstaking van 1914
aangebreek toe burgers opgeroep is om die
krisis wat die land bedreig het, te besleg. Kort
na die uitbreek van die Eerste Wereldoorlog het
die Britse regering die Unie versoek om die ver-
dediging van die Britse garnisoen oor te neem.
Sonder om die parlement te raadpleeg, het
Botha sy samewerking beloof en 'n ekspedisie-
mag teen die Duitse bewind in Suidwes-Afrika
op die been gebring. In 1914 het die Rebellie
uitgebreek waarin Afrikaners mekaar die stryd
aangese het oor deelname aan die oorlog al dan
nie. Die opstand is deur die regeringstroepe
onderdruk en nadat interne vrede bewerkstellig
is, kon Botha 'n groot offensief teen die Duitsers
loods. Die Parlement het 16 miljoen pond hier-

van die oorlog het Suid-Afrikaanse vrywilligers
met onderskeiding in Oos- en Noord-Afrika, die
Midde-Ooste en Frankryk gedien.

Registrasie vir vredestydse oefeninge

In 1917 het die Unieregering 'n wet deurgevoer
wat militere oefeninge gedurende vredestyd om-
skryf het. Dit het voorsiening gemaak vir burgers
wat weens oorlogstoestande nie geregistreer
was nie. Daar is verdere voorsiening in die wet
gemaak vir die vredestydse opleiding van per-
sane wat dienspligtig was, maar tydens die
maand van registrasie hul in die buiteland be-
vind het.

In die jaarverslag van 1924 het die Hoof van die
Generale Staf en Sekretaris van Verdediging ge-

meld dat die Unie in die vorige jaar tov sy verde-
digingsorganisasie tot toestande van voor die
oorlog teruggekeer het. Die verpligte registrasie
van burgers wat die kursus van vredestydse
oefeninge vir krygsdiens moes meemaak, is na
10 jaar in Januarie 1924 ooreenkomstig die Ver-
dedigingswysigingswet van 1922 hervat.

Die resultate van hierdie registrasie was hoogs
bevredigend aangesien 91,5 persent van die
60 504 burgers tussen 17 en 20 jaar wat hulle
moes registreer, dit vrywillig gedoen het met die
verstandhouding dat hulle vier jaar in die Ak-
tiewe Burgermag sou dien.

Burgers wat in hul een-en-twintigste jaar nie vir
vredestydse oefeninge by die Aktiewe Burger-
mag ingeskryf was nie, sou by die skietvereni-
gings inskakel. Hieruit volg dit dus dat elke bur-
ger, tensy hy om een of ander geneeskundige of
ander besondere rede vrygestel is, verplig was
om oor 'n tydperk van vier jaar, beginnende in sy
een-en-twintigste jaar, militere oefeninge by te
woon.

Daar is bevind dat die aanvanklike opleiding van
tien dae te kort was omdat daar nie genoeg tyd
vir die jong burger was om behoorlik in die be-
ginsels van militere dril onderrig te word nie.

Vanwee ekonomiese oorwegings was groot-
skaalse besnoeiings vanaf 1925 aan die orde
van die dag as gevolg van die Wysiging op die
Verdedigingswet is die "Suid-Afrikaanse Berede
Skutters" in 1926 ontbind terwyl die aantal mili-
tere distrikte van vyftien tot ses verminder is.
Brig-genl A.J.E. Brink, Hoof van die Generale
Staf, het in Junie 1926 sy kommer oor die be-
snoeiing uitgespreek.

"Expenditure on defence is in the nature of insur-
ance. In the event of serious trouble arising in
the future, money spent now will be repaid in
hundredfold, whereas money saved at the ex-
pense of adequate peace training facilities and
precautionary measures is likely to result in enor-
mously increased and avoidable expenditure in
any time of emergency."

Aan die begin van die Tweede Wereldoorlog is 'n amptelike brosjure vrygestel waarin aile weerbare mans ingelig is hoe
om by die Weermag aan te sluit ingeval van 'n algemene oproep

Tweede Wereldoorlog

HoeweJ adv Oswald Pirow in sy hoedanigheid as
Minister van Verdediging hom reeds sedert
1933 sterk beywer het vir die heropbou van die
Unie se krygsmagte, is die uitbreiding en reor-
ganisasie van die verdedigingsmag eers in 1938
aangekondig. 'n Totaal van 5 miljoen pond ver-
sprei oor 'n tydperk van drie jaar, is beskikbaar
gestel. Voordat hierdie planne uitgevoer kon
word, het die Tweede Wereldoorlog egter uitge-
breek. Hierdeur het die sorgwekkende toed rag
van sake in die Unieverdedigingsmag veral tov
beskikbare opgeleide mannekrag duidelik aan
die Jig gekom.

Op 16 Februarie 1940 is die Aktiewe Burgermag
op die basis van vrywillige diens georganiseer
waarvolgens elke soldaat hom daartoe sou ver-
bind om enige plek in Afrika te dien. Dit was die
sogenaamde Afrika-Eed wat talle Suid-Afrika-
ners op grand van hulle politieke oortuigings
geweier het om af te Ie.

In Maart 1940 is besluit om 'n veldmag be-
staande uit die Staande Mag, die Aktiewe Bur-
germag en twee spesiale berede burgerkom-
mando-brigades op die been te bring. Hoewel
die organisasie en opleiding van die veldmag
goed gevorder het, was nog rekrute nodig om
die Aktiewe Burgermageenhede op oorlog-
sterkte te bring. Van vrywilligers is verwag om vir
die duur van die oorlog te dien.

In Mei 1940 het die Hoofwerwingsoffisier van die
Unie aangekondig dat die Verdedigingsmag
manskappe vir die Aktiewe Burgermag sowel as
vir die eenhede in voltydse diens nodig sou he.
Hy het verklaar: "Die grootste stryd in ons ge-
skiedenis is aangeknoop en ons kan nie net sit
en aankyk nie. Ons plek is in die strydperk." Drie
divisies is gevorm wat in Oos-Afrika, Noord-
Afrika, Madagaskar en Italie gedien het.

Weerstand aan die kant van werkgewers was
aan die orde van die dag. Die regering het werk-
gewers gewaarsku dat hulle, volgens bewering,
in sommige gevalle onwettig gehandel het deur
hul werknemers te waarsku dat hulle hul betrek-
kings in gevaar sou stel deur of vir voltydse
diens of vir diens in die Aktiewe Burgermag aan
te sluit. Die regering het verklaar dat sou enige
werkgewer 'n werknemer wat militere diens
kragtens die Verdedigingswet van 1912 onder-
neem, penaliseer, sou die werkgewer swaar ge-
straf word.

'nNasionale oorlogsfonds is deur die regering gestig vir
Suid-Afrikaners wat aan die Tweede Wereldoorlog

deelgeneem het.

Peri ode van heropbou: lotingstelsel

Na die oorlog het 'n periode van heropbou en
ontwikkeling in die verdedigingsmag gevolg wat
ongekend in hierdie land was. Vir die Aktiewe
Burgermag wat voorheen sy lede op vrywillige
basis opgeroep het, is die lotingstelsel ingestel.
'n Burger wat geregistreer was vir militere oplei-
ding en wie se naam getrek is, was verplig om
diens te ondergaan.

Elke burger moes hom vir militere opleiding laat
inskryf gedurende die jaar waarin hy 16 word.
Suid-Afrikaanse burgers oorsee moes hulle
binne 30 dae na terugkeer in die Republiek laat
registreer en genaturaliseerde burgers in die
ouderdomsgroep 17-25 jaar binne 30 dae na
naturalisasie.

Almal is in die paar jaar van registrasie geloot en
kon nie soos vroeer uitstei van loting kry nie,
maar lotelinge kon na loting om uitstel of vrystel-
ling van opleiding aansoek doen. Burgers wat
nie vir militere opleiding opgeroep is nie, kon
nogtans aansoek doen am vrywillig opleiding te
ontvang.

Elke burger wat opleiding ontvang het, hetsy vir
die Burgermag of in die Kommando's, was on-
derworpe aan die voorgeskrewe aantal diens-
jare wat afsonderlik vir die Burgermag of Kom-
mando's bepaal is. Nadat hy sy voorgeskrewe
aantal jare diensplig voltooi het, is hy op die
Reserwe geplaas. Burgers wat geen opleiding
ontvang het nie, het deel van die Nasionale Re-
serwe gevorm totdat hulle 65 jaar oud was.

Wet 44 van 1957

Van algemene belang vir die Verdedigingsmag
was die nuwe Verdedigingswet no 44 van 1957.
Van die belangrikste voorwaardes hier was die
insluiting van die Kommando's in die Suid-Afri-
kaanse Weermag en die Reserwes. Die 1957
Wet het die volgende behels: naamlik dat lede
van die kommando's tot militere diens in oor-
logstyd of tydens binnelandse onluste verplig is.
'n Persoon wat in die Unie woon, maar nie 'n
burger was nie, kon homself vrywillig verbind om
as lid van 'n kommando te dien.

Hoewel die Verdedigingswet van 1957 (no 44)
voorsiening gemaak het vir verpligte diens in die
kommando's, was laasgenoemde 'n vrywillige
organisasie.

In 1958 het die kommando's 'n volwaardige deel
van die Suid-Afrikaanse Weermag geword. Soos
tans ook die geval is, was elke kommando 'n
gebiedsmag, bestem om sy eie afgebakende
gebied in tyd van omus te beskerm.

Wysigingswette van 1961

Wet 12 van 1961 het voorsiening gemaak vir die
aanwending deur die Minister, van lede van die
Burgermag en die kommando's gedurende hulle
opleiding vir diens ter verdediging van die Re-
publiek of onderdrukking van binnelandse on-
luste.

Die ononderbroke opleidingsperiode van die
Burgermag is deur Wet 42 van 1961 verhoog
van 3 maande per jaar met 'n maksimum van
nege maande oor 'n tydperk van vier jaar, na 'n
maksimum van 9 maande in die eerste jaar plus
drie weke in elke daaropvolgende jaar. Die
ononderbroke opleiding wat 26 dae oor 'n tyd-
perk van 4 jaar be loop het, is verminder tot ses
dae per jaar.

Wet 85 van 1967

Dit het gaandeweg duidelik geword dat die be-
staande stelsels vanwee veranderde omstandig-

'n Nuwe Inname dlenspllgtlges vertrek per treln na Voortrekkerhoogte om daar vir dlenspllg aan te meld

hede opgeknap en hersien moes word. Wet 85
van 1967 wat die Verdedigingswet van 1957
gewysig het, het ingrypende veranderings in die
diehspligstelsel aangebring. Daarkragtens is
opleiding in diens verander en vreemdelinge
kon na 5 jaar se verblyf in die Republiek by die
dienspligstelsel betrek word. Die ouderomsbe-
perking is van 60 na 65 jaar verhoog en 'n kom-
mandoreserwe in die lewe geroep.

Die ingrypendste verandering was naamlik:

• Diens in die Burgermag is van 4 na 10 jaar
verleng en ononderbroke opleiding van
hoogstens 9 maande na hoogstens 15
maande plus drie tydperke van 26 dae en vyf
van 12 dae met 'n maksimum van 16 maande
altesaam. Ononderbroke diens is van ses na
drie dae per jaar verminder.

• Verpligte diens in die kommando's is verleng
van vier na 16 jaar. Diens in die eerste jaar is
vermeerder na hoogstens 60 dae plus 19 dae
in elke daaropvolgende jaar.

• Die ou lotingstelsel het verval en jaarlikse
keurlyste het in die plek daarvan gekom. Aile
dienspligtiges was verplig tot diens in of die
Burgermag of die Kommando's.

Die belangrikste verskil tussen die ou en die
nuwe stelsel het daarin gele dat diensplig voort-
aan as 'n plig en voorreg van elke medies ge-
skikte jong blanke burger van die RSA beskou is
en nie meer op 'n persentasie of lotingsgrond-
slag berus het nie. Nie-burgers van die RSA wat
reeds vyf jaar in die Republiek gewoon het en
burgerskap wou aanneem, kon ook nou militere
diensplig verrig.

Die kommandomag in die vroee
sewentigerjare

Wet 28 van 1970 het diens van Kommandolede
in die eerste jaar van 60 na 90 dae veri eng met
'n totaal van hoogstens 345 dae oor 'n tydperk
van 16 jaar.

Om die kommando's beter voor te berei vir die
taak van verdediging in hul territoriale gebied, is
die opleiding van kommandolede sedert 1972 in
Iyn met die van die Burgermag gebring. Hulle
aanvanklike tydperk van opleiding is tot 9
maande verleng met die gevolglike verminde-
ring van die globale dienspligtydperk van 16 na
10 jaar wat in Iyn met die Burgermag was. Uit-
ruilbaarheid van dienspligtigheid tussen die Bur-
germag en die Kommando's was dus nou
moontlik.

Burgermag sedert 1973

Afgesien van 'n gebieds- of kommandomag,
was dit nodig om 'n mag vir die snelle aanwen-
ding op enige ander plek waar dit nodig mag
wees deurlopend onder wapen te he. Om hier-
aan te voldoen is die aanvanklike tydperk van
opleiding van 1973 met een maand van 9 tot 10
maande verleng.

Met die oog op die verdediging van ons grense
is daar voorsiening gemaak dat lede van die
Burgermag afgesien van hul normale verplig-
ting, opgeroep kon word om vir 'n tydperk van
hoogstens 4 maande spesiale en ononderbroke
diens te verrig. In belang van die landsverdedi-
ging is die wet ook so gewysig dat sekere pro-
fessioneel gekwalifiseerde dienspligtiges wat
nie in hul professies in die Weermag benodig is
nie, by staatsinstansies of semi-staatsinstansies
wat 'n verdedigingstaak het, aangewend kon
word.

In 1974 is die verpligte dienstermyn van aile
dienspligtiges gestandaardiseer. Die aanvank-
like opleidings- en dienstydperk was op die tyd-
stip 'n minimum van een jaar. Elke dienspligtige
sou na sy aanvangstydperk van 12 maande, nog
5 opleidingstydperke van 19 dae elk meemaak.
Nasionale dienspligtiges kon hul aanvanklike
dienstermyn op vrywillige grondslag tot 18 of 24
maande verleng met 'n gepaardgaande vergoe-
ding nl die kwytskelding van verdere oplei-
dingsverpligtinge plus kontantbonusse.

Na gelang werkgewers 'n meer simpatieke hou-
ding teenoor werknemers ontwikkel het wat lede
van die Burgermag was, kon vrywilligers meer
geredelik na yore kom. Vanwee die SA Leer se
grensverpligtinge is minder dienspligtiges as
voorheen aan die kommando's toegewys.

Teen 1977 het die Burgermag meer as die helfte
van die Weermag uitgemaak en die komman-
do's het meer as 20 persent verteenwoordig _
saam het die twee Magte verreweg die grootste
gedeelte van die totale sterkte van die Weermag
uitgemaak. Dit was 'n ware volksweermag, soos
trouens ook in die verlede die geval was.

'n Leemte in die Mannekragvoorsieningstelsel
was die onbuigsaamheid daarvan. 'n Maksimum
tydperk van diensplig is deur die Verdedi-
gingswet voorgeskryf en daar is betoog dat die
Minister groter bevoegdheid moes kry om die
aanvanklike dienstydperk te kon herbepaal.

Nuwe aankomellnge kry 'n eerste voorsmaak van wat die volgende, twee jaar op hulle wag

Verlengde diensplig - 1977

Die aanvanklike dienspligtydperk tot 1977 het
bestaan uit 'n verpligte dienstermyn van 12
maande waarvan daar 6 tot 9 maande deur op-
leiding in beslag geneem is, Hieruit was dit dui-
delik dat die verhouding van opleiding teenoor
produktiewe dienslewering nie koste-effektief
was nie, Die probleem was dat die SA Weermag
en die landsekonomie nie genoeg uit die oplei-
dingsbelegging in die Nasionale dienspligstelsel
teruggekry het nie, 'n Verhouding van 8 maande
opleiding gevolg deur produktiewe dienslewe-
ring van 16 maande was 'n realistieser verhou-
ding en sou meer koste-effektief wees.

Die aanvanklike dienstydperk van aile nasionale
dienspligtiges van die Januarie 1977 en latere
innames is tot 24 maande verleng. Die stelsel
van vrywillige verlengde diens is terselfdertyd
gestaak. Dienspligtiges van innames voor 1
Januarie 1977 wat hulle diens vrywillig tot 18 of
24 maande verleng het, is in geen opsig deur

11

die bepaling geraak nie. Diensplig sou vanaf
Januarie 1978 24 maande lank wees en daarna
30 dae op 'n keer.

Na voltooiing van aanvanklike diens moes diens-
pligtiges vir 240 dae ononderbroke opleiding
ondergaan oor 'n periode van 8 jaar wat nie 30
dae op 'n keer moes oorskry nie. Lede was dus
net vir 'n totale tydperk van tien jaar aan diens-
plig onderworpe waarna hulle op die reserwe
geplaas is en dan tot op 65 jaar op die betrokke
reserwe moes dien.

Die hoofrede vir verlenging van die eerste aan-
eenlopende dienspligtydperk was om indienstel-
ling van lede van die Burgermag en Komman-
do's vir tydperke van tot drie maande op 'n keer
sover as moontlik te beperk en ten einde ont-
wrigting wat dit in die ekonomie veroorsaak, te
verminder.

Lede wat voor die inwerkingtreding van die

nuwe dienspligtydperk hul diensverpligting na-
gekom het (5 kampe of 95 dae), is nie by die
nuwe stelsel ingesluit nie en sou op die reserwe
geplaas word. Verder is lede wat op 1 Julie 1977
nog nie hulle toentertydse diensverpligtinge na-
gekom 'het nie, by die nuwe stelsel ingesluit en
sou nie op die reserwe geplaas word nie. Tog
het hulle krediet gekry vir diens wat reeds ge-
doen is.

Volgens die stelsel kon krediet nie vir meer as 30
dae op 'n keer toegestaan word nie, aangesien
dienspligtiges net tot 240 dae diens verplig was.
Indien hulle vir diensperiodes soos operasionele

diens krediet sou ontvang, sou hulle die 240 dae
so vinnig afwerk dat hulle nie vir die laaste 3 of 4
jaar van die verpligte 8 jaar beskikbaar sou wees
nie. Die Weermag se magspeile sou hierdeur
nadelig be"fnvloed word en die korpse wat vir
operasies benodig word, sou leegloop.

Weens eskalering van die bedreiging het daar
nie veel gekom van die voorneme om die Kom-
mandomag en die Burgermag te verminder nie.
Wat wei gebeur het, was dat deur die grater
beskikbaarheid van Nasionale Dienspligtiges 'n
graotskaalse vermeerdering van Burgermag en
Kommandomaglede verhoed is.

Nuwe Innsme dlenspllgtlges neem hul mstrssse In ontvsngs

Ondersoek na diensplig

Uit 'n studie van die toename in Weermagsterk-
tes in die RSA asook in SWA in die operasionele
gebiede was dit duidelik dat troepe skielik met
die intensifisering van die bedreiging deurlo-
pend op 'n al hoe groter skaal ontplooi is. Van
1975 tot in 1979 is troepe uitsiuitlik in SWA vir
operasionele doeleindes en beveiliging van die
gebied benodig.

In 1980 is troepe vir die eerste keer in die RSA
self vir operasionele doeleindes benodig en se-
dertdien het die getallesterkte van soldate wat in
die operasionele gebiede benodig word steeds
toegeneem. Die Weermag se betrokkenheid was
elders ook by ge"fsoleerde gevalle van terroriste-
dade benodig. Hierdie terroristedade het veral
in Transvaal, Natal en in Oos-Kaapland voorge-
kom.

Die Suid-Afrikaanse Weermag is inderdaad 'n
volksweermag aangesien die Deeltydse Magte,
nl die Burgermag wat in wese 'n Reaksiemag is
en die Kommandomag of Gebiedsmag die
grootste gedeelte van die totale Weermag vorm.

Hieruit kan 'n mens aflei dat indien die toe-
komstige behoefte aan mannekrag die verwagte

en werklike sterkte oorskry die probleem slegs
op twee maniere te bowe gekom kan word, nl
deur of die aanvanklike dienspligtydperk te ver-
leng, of 'n beter benuttingsbeleid van die Deel-
tydse Magte uit te werk.

Aan die einde van 1980 het die Hoof van die
Leer 'n projek van stapel gestuur om die heraan-
passing van diensplig te ondersoek sod at die
land ingeval van 'n grootskaalse konfrontasie
paraat sou wees. Die projekspan se opdrag was
om ondersoek in te stel na:

(a) Implikasies en probleemoplossings indien
aile manlike burgers tot 65 jaar verplig word
om onder nie-mobilisasie toestande militere
diens te doen;

(b) Implikasies en probleemoplossings moes
bepaal word indien aile manlike burgers wat
dienspligtig was en in die toekoms tot mil i-
tere diens verplig kon word, tot voortgesette
militere diens tot by bereiking van die ouder-
dom van 65 verplig word.

(c) Voorts moes 'n stelsel van gedifferensieerde
diensplig ondersoek word waarvolgens lede
eers teen 'n relatief hoe tempo aangewend
kon word. Na gelang hulle ouer word en
hulle diensjare aanwas, sou die aanwending
verminder.

Ole seer voete van 'n dlenspllgtlge word behandel tydens 'n uithou-oefenlng wat deel vorm van baslese opleldlng

Mannekragaanwendingstrategie

'n Mannekragaanwendingstrategie in die onder-
soek na diensplig is na aanleiding van die be-
hoefte aan mannekrag geformuleer. Die teens-
woordige en geprojekteerde tekort aan manne-
krag vir die tagtigerjare sowel as die bron waar-
uit dit geput moes word, is in aanmerking
geneem. Die kernoorsaak van die behoefte aan
'n omvattende mannekragbeleid is ongetwyfeld
die intensifisering van die bedreiging.

Die Weermag sou uiteraard verkies het om die
dag-tot-dag operasionele taak met sy voltydse
magte te voer en sy deeltydse magte slegs ty-
dens sporadiese opwaartse fluktuasies in vyan-
delikhede aan te wend. So 'n toed rag van sake
sou die land ook die beste te pas kom. Weens
die tekort aan mannekrag in die Staande Mag en
die Dienspligmag is dit nie moontlik nie.

Vyandelikhede van oor Suidwes-Afrika en die
Republiek se noordelike grense is van so 'n aard
dat dit die vermoe van die Voltydse Mag ver
oorskry. Die Burgermag moet gevolglik ook in
hierdie gebiede aangewend word. In sy soeke
na 'n oplossing vir die probleem het die Weer-
mag die ontwrigting waaraan lede van die Bur-
germag blootgestel is om vir lang aaneenlo-
pende tydperke van hul gesinne en persoonlike
belange geskei te wees, goed oorweeg. 'n Ba-
lans moes gevind word tussen die koste-effek-
tiewe aanwending van hierdie persone en die
ontwrigtende effek wat 'n lang afwesigheid op
hulle het.

In 1976 is al besluit om lede van die Burgermag
nie langer as drie maande op 'n keer in die
operasionele gebied aan te wend nie. Dit bete-
ken dus vyf aflossings per jaar as oorvleueling in
berekening gebring word. Weens die ontwrig-
ting daarvan om 'n man jaar na jaar vir 3 maande
militere diens te onttrek, het die Weermag besluit
om vir sover moontlik elke man slegs al om die
ander jaar vir operasionele diens aan te wend.
Dit sou meegebring het dat daar tien man beno-
dig word om 'n deurlopende teenwoordigheid
van een te verseker.

Die Weermag se strategie wat die kommando-
mag bet ref, is dat hoe groter die ledetal van
hierdie mag, hoe meer effektief kan dit optree.
Kommandolede word nie vir lang aaneenlo-
pende tydperke van hulle gemeenskapsbelange
onttrek nie en daar moet dus voorsiening ge-
maak word dat hulle mekaar aflos.

Leemtes

Hoewel die ondersoek op die beskikbaarstelling
van voldoende mannekrag gemik was sod at die
verwagte eskalasie in vyandelikhede die hoof
gebied kan word, is daar ook ondersoek ingestel
na metodes om leemtes in die dienspligstelsel
reg te stel.

Van die belangrikste leemtes is die volgende:

(a) Die Weermagsverpligting word nie eweredig
versprei nie en word slegs deur 'n klein per-
sentasie van die blanke manlike bevolking
gedra.

(b) Slegs die normale 30 dae per jaar dienskre-
diet is toegestaan. Hierdie was 'n demorali-
serende faktor wat groot ontevredenheid tot
gevolg gehad het.

(c) Die SA Weermag was veral in die Komman-
domag tot 'n groot mate van vrywilligers af-
hanklik. Afgesien daarvan dat hierdie vrywil-
ligers nie tot operasionele diens verplig kon
word nie, het hul getalle oor die afgelope
jare ook drasties afgeneem. Daar is 'n defi-
nitiewe jaarlikse afname in vrywilliger aan-
sluiting wat daarop dui dat die Deeltydse
Magte aileen deur 'n vasgestelde diensver-
pligting genoegsaam beman sal kan word.
Vrywilligers is dus allermins 'n gewaar-
borgde mannekragbron en daarom te ris-
kant om in die huidige veiligheidsituasie op
staat te maak.

(d) Werkgewers het met die loop van tyd 'n al
hoe groter weerstand teen vrywillige deel-
name aan militere aktiwiteite opgebou. Dit
het veral 'n negatiewe uitwerking op die be-
skikbaarheid van senior leiers in die Deel-
tydse Magte gehad.

Bedreiging

Onkonvensionele bedreigings waarmee die RSA
op die stadium te kampe gehad het, was terro-
riste aanslae deur sg vryheidsbewegings wat uit
basisse in vyandiggesinde buurstate geopereer
het en wat deur kommunistiese moondhede ge-
steun is. Terwyl aansienlike dele van Angola en
Noordwes-Mosambiek reeds deur terroriste be-
tree is, word binnelandse onluste deur vyandige
en linksgesindes aangehits. Wat die kommunis-
tiese bedreiging betref, hou dit 'n VN aanslag
teen Suidwes-Afrika in om die RSA se beheer
oor die gebied te beeindig.

Dit het vir die SA Weermag duidelik geword dat
die volgende paar jaar krities indien nie deur-

Valskermspringers besig am aan board van 'n vliegtuig te gaan

slaggewend vir die ordelike voortbestaan van al
die inwoners van die Republiek kan wees. 'n
Oplossing vir die mannekragprobleem moes
dus gevind word. In die verlede kon die land
nog altyd staatmaak op mobilisasie om die no-
dige mannekrag vir 'n oorlogsoperasie te verkry.
Nou is die bedreiging egter 'n tipe oorlog wat
sonder oorlogsverklaring plaasgevind het. Die
uitbouing van die Voltydse Mag sou die ideale
oplossing wees. Die groot nadeel hieraan ver-
bonde was egter dat dit sou meebring dat die
aanvanklike dienspligtydperk vir blanke mans
weer verleng moes word, wat uiters onregverdig
teenoor die blanke jong mans sou wees.

Alternatiewe oplossings

Ander aiternatiewe moes dus gevind word. Een
so 'n alterr'atief was om verpligte diensplig na

die ander bevolkingsgroepe in die Republiek uit
te brei.

Die SA Weermag het dit selfs oorweeg om 'n 10-
tingstelsel vir blanke vroue daar te stel. Daar is
bereken dat die eerste lotelinge eers in 1985
opgelei sal kan word as die lotingstelsel in 1982
ingestel kon word. Die gedagte moes egter in
die proses om die wet in die Parlement aange-
neem te kry, laat vaar word.

Die alternatief het dus geblyk die aanwending
van die Deeltydse Magte te wees tot tyd en wyl
die Voltydse Mag tot die vereiste magspeil uitge-
bou kon word. Nadat daar tot hierdie beslissing
geraak is, moes die detail van die toepassing
daarvan om aan die voorsiene behoefte te vol-
doen, uitgewerk word.

Opleiding van artlllerietroepe met die 5.5 kanon

Stadia in die instelling van 'n nuwe
dienspligstelsel

(a) Voorlegging aan die Minister: April 1981

'n Voorlegging in verband met die wysiging van
dienspligtigheid is in April 1981 aan die Minister
van Verdediging gedoen. Hierin is voorgestel
dat die dienspligtydperk in die Burgermag na 17
jaar verleng moet word maw 2 jaar aaneenlo-
pend aanvanklik en 15 jaar bykomstig of tot by
bereiking van 45-jarige ouderdom. Daarna sou
persone nag dienspligtig wees maar wei in die
Kommandomag tot op 65-jarige ouderdom en
hulle diensverpligting sou 30 dae per jaar wees.

Die voorgestelde verpligting gedurende die 15
jaar Burgermag diens was 'n maksimum van 90
dae per jaar wat afgebroke gedoen kon word.
Hierdeur sou voldoende mannekrag beskikbaar
wees am die verwagte bedreiging die hoof te
bied.

Op versoek van die Minister van Verdediging is
verdere ondersoek ingestel met die oog op
moontlike verligting van die voorgestelde diens-
las in die Burgermag sowel as die Kommando-

mag. Met aanvaarding van 'n sekere mate van
risiko is daar aan die Minister voorgesel dat die
dienstydperk in die Burgermag tot 12 jaar ipv 15
jaar verkort kon word. 'n Reserwemag wat te aile
tye georganiseerd en paraat moes wees en
waaruit die Burgermag aangevul kon word, sou
instand gehou moes word.

Dit is bevind dat die verlaging van die ouder-
domsgrens van 65 jaar tot 60 jaar geen noe-
menswaardige uitwerking op die getalsterktes
van die Kommandomag sou he nie. Verder is
besluit am die voorgestelde ouderdomsperk van
45 jaar in die geval van Burgermaglede te laat
vaar. Diensverpligting van lede van die Burger-
mag is bepaal op 120 dae in elke siklus van 2
jaar en die van die Kommandomag op 12 dae
per kalenderjaar. Hierdie voorstelle is in begin-
sel deur die Minister van Verdediging aanvaar
en die stelsel kon voorts in detail uitgewerk
word.

(b) Konsepwysigingswet

In Januarie 1982 is volle besonderhede van die
nuwe stelsel aan die Kabinet voorgele waarna
dit in 'n konsepwysigingswet vervat is. Na die

eerste lesing is hierdie wysigingswetsontwerp
na 'n gekose komitee verwys wat die ouder-
domsperk van 60 tot 55 jaar gewysig het.

(c) Wet in sy finale vorm

Op 31 Januarie 1983 het die Wysigingswet op
Verdediging 1982 (Wet no 103 van 1982) in wer-
king getree. 'n Wye reeks veranderings in die
mannekragvoorsieningstelsel soos van toepas-
sing op die Deeltydse Mag, is hiermee teweeg-
gebring.

Die belangrikste aspekte wat uit die Wet voort-
gespruit het, was:

• die aanvanklike dienstydperk het nie ver-
ander nie;

• die dienstermyn is tot 14 jaar verleng;
• krediet is toegestaan vir elke dag wat diens

gelewer is;
• die plasing van lede op verskillende reserwes

en die reelings waarvolgens lede in die kon-
vensionele en gebiedsmagte dien, is oak dui-
delik uitgespel.

Implementering

Die riglyne waarvolgens en waarbinne die nuwe
dienspligstelsel ge'implementeer moes word,
was duidelik:

• 'n Voltydse mag (Iede van die Staande Mag
en nasion ale dienspligtiges tydens hul aan-
vanklike dienstydperk) word maksimaal uitge-
bou ten einde die las op die Burgermag so-
vee I moontlik te verlig. Die Voltydse Mag
sowel as die Burgermag word as reaksie-
magte aangewend binne of buite die lands-
grense. Hierteenoor is die Kommandomag 'n
gebiedsmag.

• Burgermageenheidsterktes word tot bo die
normale eenheidsterkte verhoog am voorsie-
ning te maak vir tekorte wat tydens oproepe
kan voorkom. Lede van die Burgermag kan
ter wille van hul werks- en huislike omstandig-
hede slegs een jaar van elke tweejaarsiklus
vir langer as 30 dae opgeroep word.

• Lede van die Burgermag word nie tydens hul
vyfde en sesde siklus sander persoonlike
magtiging van die Hoof van die Weermag en
die Minister van Verdediging onderskeidelik
opgeroep nie.

• Lede van die Burgermag wat op 31 De-
sember 1982 reeds 10 jaar daarin gedien het
ongeag aantal dae wat hulle gedien het, is

onthef van verdere verpligte diens in die Bur-
germag en is oorgeplaas na die Aktiewe Bur-
germagreserwe. Dit geld oak vir lede wat
reeds vier keer 60 dae of langer op 'n keer
grensdiens verrig het of wat op daardie sta-
dium nag besig was met 'n vierde grensbeurt.

• Dienste van persone wat op 31 Desember
1982 lede van die Kommandomag was en
voldoen het aan die vereistes, is in die Kom-
mandomag behou. Hulle verpligtinge is tot 12
dae per jaar verminder.

• Aile lede van die Deeltydse Mag wat onder
die nuwe stelsel nag 'n verpligting gehad het,
is van hulle diensverpligting verwittig nadat
dit volgens die voorgeskrewe kredietbepa-
lings bereken is.

• Die Staandemagreserwe is hersaamgestel en
'n Aktiewe Burgermagreserwe is gestig waar-
heen persone wat daarvoor gekwalifiseer het
vanaf 1 Januarie 1983 oorgeplaas is. 'n
Register van persone wat tot diens verplig is
en aan die Kommandomag toegewys kan
word, word tans opgestel. Dit sal nag etlike
jare duur alvorens die RSA aldus geaktiveer
is.

Leemtes in die nuwe stelsel

Met inagneming van die wye veld wat die nuwe
dienspligstelsel dek, is dit bemoedigend dat so
min leemtes en knelpunte in die toepassing
daarvan ondervind word. Tog word groat pro-
bleme in die stelsel van Kommandodiens onder-
vind. Die Kommandomag het 'n behoefte aan
persone wie se diensplig langer as 12 dae is.
Die beskikbare getal gebiedsgebonde lede wat
na die Kommandomag oorgeplaas word, is on-
voldoende om in hierdie behoefte te voorsien.

Om hierdie probleem reg te stel, word persone
met 'n Burgermagverpligting tans aan die Kom-
manda's toegevoeg. Hulle behou egter hul Bur-
germagverpligting en kan deur die Kommando's
vir 'n maksimur:n van 120 dae in elke siklus van
twee jaar aangewend word. Dit skep egter admi-
nistratiewe probleme aangesien sodanige lede
nie volwaardige kommandolede word nie.

Godsdiensbeswaardes

Die Verdedigingswet maak tans daarvoor voor-
siening dat persone wat op bona fide
godsdienstige gronde beswaar het teen die ver-
rigting van militere diens in 'n vegtende hoeda-
nigheid, alternatiewe diens in 'n nie-vegtende
hoedanigheid kan verrig.

Hierdie alternatiewe diens maak onder andere
daarvoor voorsiening dat gemeenskapsdiens in
'n staatsdepartement, provinsiale administrasie
of plaaslike owerheid verrig kan word. Aile be-
sware word oorweeg deur die Raad vir Gods-
dienstige Beswaar wat op 30 Januarie 1984
deur die Minister van Mannekrag aangekondig
is.

Immigrante

Met die aanvaarding van die Wysigingswet op
Suid-Afrikaanse Burgerskap (Wet no 43 van
1984) waardeur die outomatiese verkryging van
Suid-Afrikaanse burgerskap bewerkstellig is, is
Nasionale Diensplig oak na immigrante uitge-
brei.

Drie groepe is hierdeur geraak:

• Die eerste groep is persone wat in die ouder-
domsgroep 15 jaar 6 maande tot 25 jaar val;
wat permitte vir blywende vestiging voor 19
April 1978 ontvang het en wat ten minste vyf
jaar in die Republiek van Suid-Afrika gebly
het.

• Die tweede groepe is persone aan wie per-
mitte vir blywende vestiging vanaf 19 April
1978 tot en met 10 April 1982 uitgereik is.
Persone in die kategorie het voor of op 10
April 1984 outomaties Suid-Afrikaanse bur-
gers geword as hulle op daardie datum nie
ouer as 23 was nie en ten minste twee jaar al
in die Republiek gewoon het.

• Die derde kategorie is persone aan wie per-
mitte vir blywende vestiging sedert 11 April
1982 uitgereik is. Persone in die groep word
outomaties deur naturalisasie Suid-Afrikaanse
burgers indien hulle nie jonger as 15 jaar 6
maande en nie ouer as 25 jaar is op die dag
waarop hulle vyf jaar lank in Suid-Afrika woon-
agtig is nie.

Etlike duisende jong immigrante, mans sowel as
vroue, word deur die wet geraak. Oit word nie
van immigrante wat op of na hul 25 ste verjaar-
dag Suid-Afrikaanse burgers word, verwag am
die aanvanklike opleiding van twee jaar en die
daaropvolgende Burgermag verpligting na te
kom nie. Diesulkes word regstreeks aan die
Kommandomag toegewys.

'"

'n Brltse Immigrant, Christopher Grieves wat sy
dlenspllg by 7 SA Infanterle BattalJon In Phalaborwa

doen

Dieselfde reels wat van toepassing is vir Suid-
Afrikaners geld vir die immigrante wat vir militere
diens opgeroep word.

* Ll kdr E.M. Meyers MA (HOD) is verbonde aan die Militere Informasieburo,
SAW.

